
  

ᐱᕙᓪᓕᐊᔪᖅ ᓴᖅᑭᑕᐅᔪᑦ 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

ᐊᖏᖅᑕᐅᓪᓚᑦᑖᖅᑐᖅ 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 17, 2025) −ᓄᓇᕗᑦ ᒐᕙᒪᖓ ᓄᓇᕗᒻᒥᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᑲᔪᓯᓂᖃᑦᑎᐊᖅᑐᒃᑯᑦ ᐋᔩᖃᑎᖃᖅᓯᒪᕗᑦ ᓄᑖᒥᒃ ᑲᑐᔾᔨᖃᑎᒌᒃᖢᑎᒃ 

ᐊᖏᖃᑎᒌᒍᑎᒥᒃ, ᑖᓐᓇᓗ ᒫᓐᓇ ᐊᖏᖅᑕᐅᓯᒪᓕᖅᖢᓂ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐃᓚᒋᔭᐅᔪᓄᑦ. 

"ᑲᔪᓯᓂᖃᑦᑎᐊᖅᑐᒃᑯᑦ ᐃᑲᔪᖅᑐᖅᑕᐅᓂᖓ ᑖᓐᓇ ᑲᑐᔾᔨᖃᑎᒌᒃᖢᓂ ᐊᖏᖃᑎᒌᒍᑕᐅᓯᒪᔪᖅ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᑐᑭᖃᑦᑎᐊᖅᑐᒥᒃ ᓴᖅᑭᑦᑐᖃᖅᐳᖅ 

ᑕᒪᐃᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᐊᖃᓪᓚᕆᒍᒪᕙᒃᑐᓄᓪᓗ ᑭᒃᑯᑐᐃᓐᓇᓄᑦ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ ᐱᔨᑦᑎᕋᖅᐸᒃᑐᓄᑦ ᓄᓇᓕᑦᑎᓐᓂ," ᑕᐃᒪᓐᓇ 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓂ ᑕᑦᑐᐃᓂ ᐅᖃᖅᖢᓂ. "ᓄᑖᖅ ᐃᖅᑲᓇᐃᔭᖅᑎᓄᑦ 

ᐊᖏᖃᑎᒌᒍᑎ ᑲᔪᓯᑎᑦᑎᕗᖅ ᑐᑭᓯᐅᒪᖃᑦᑕᐅᑎᓂᕐᒥᒃ ᐃᒃᐱᒍᓱᑦᑎᐊᕐᓂᕐᒥᒡᓗ, 

ᐱᕕᒃᓴᖃᖅᑎᑦᑎᓪᓗᓂ ᐅᕙᑦᑎᓐᓂᒃ ᓯᕗᒻᒧᐊᒃᑎᑦᑎᓂᕐᒥᒃ ᐱᓕᕆᐊᒃᓴᑦᑎᓐᓂᒃ 

ᐱᔨᑦᑎᕋᕐᓂᕆᕙᒃᑕᑦᑎᓐᓂᒡᓗ ᓇᓗᖅᑯᑎᙱᓪᓗᑕ." 

"ᑖᓐᓇ ᐊᖏᖃᑎᒌᒍᑎ ᑭᒡᒐᖅᑐᐃᕗᖅ ᓴᙱᓂᕆᔭᖏᓐᓂᒃ ᐊᑕᐅᓯᐅᖃᑎᒌᖕᓂᖏᓐᓂᒡᓗ 

ᐃᓚᒋᔭᐅᔪᖁᑎᑦᑕ, ᐱᒻᒪᕆᐅᓂᖓᓂᒡᓗ ᓂᐱᖏᑦ ᑐᓴᖅᑕᐅᔭᕆᐊᖃᕐᓂᖏᓐᓂᒃ ᐋᔩᖃᑎᒌᖕᓂᒃᑯᑦ. 

ᐱᒃᑯᒍᓱᒃᐳᒍᑦ ᐱᕙᓪᓕᐊᓂᕆᔭᐅᔪᒥᒃ ᑕᒪᑐᒧᖓ ᑲᑐᔾᔨᖃᑎᒌᖕᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ 

ᐅᒃᐱᕆᔭᖃᖅᖢᑕᓗ ᖃᓄᐃᓕᖓᓕᕐᓂᕆᔭᐅᔪᖅ ᐊᒃᑐᐊᓂᖃᕐᓂᖓᓂᒃ ᑐᑭᖃᑦᑎᐊᖅᑐᓂᒃ 

ᐱᐅᓯᒋᐊᖅᑎᑦᑎᓂᕐᒥᒃ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ," ᑕᐃᒪᓐᓇ ᔭᐃᓴᓐ ᕌᑲᓐ 

ᐅᖃᖅᖢᓂ, ᐊᖓᔪᖅᑳᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. "ᖁᔭᓕᔪᒪᕙᒃᑲ 

ᐋᔩᖃᑎᒌᒃᑎᕗᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ 

ᐃᑲᔪᖅᓱᐃᓂᖏᓐᓄᑦ ᐊᒻᒪ ᐱᓕᕆᖃᑕᐅᓂᖏᓐᓄᑦ ᐱᓕᕆᐊᖑᓂᓕᒫᖓᓂ." 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 

ᐋᔩᖃᑎᒌᒍᑕᐅᓯᒪᔪᑦ ᐃᓗᓕᖏᑦ ᐃᓚᓕᐅᔾᔭᐅᓯᒪᔪᑦ ᓄᑖᒥ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥ 

ᐅᑯᐊᖑᕗᑦ: 

• ᐊᕐᕌᒍᓕᒫᒧᑦ ᑮᓇᐅᔭᓕᐊᑦ ᐊᑭᑦᑐᕆᐊᖅᑐᑦ 9%−ᒥ ᐅᑐᐱᕆ 2024−ᒥ, ᑭᖑᓂᐊᒍᓪᓗ 3% 

ᐅᑐᐱᕆ 2025−ᒥ, 3% ᐅᑐᐱᕆ 2026−ᒥ ᐊᒻᒪ 2.5% ᐅᑐᐱᕆ 2027−ᒥ. 

• ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎ ᐅᓄᖅᓯᒋᐊᖅᑕᐅᔪᖅ 2%−ᒥᒃ ᑕᒪᐃᓐᓄᑦ 

ᓄᓇᓕᖕᓄᑦ ᐱᒋᐊᕐᓗᓂ ᔭᓄᐊᕆ 1, 2026−ᒥ, ᐅᓄᖅᓯᒋᐊᒃᑲᓐᓂᕐᓗᓂᓗ 3%−ᒥᒃ 

ᐱᒋᐊᕐᓗᓂ ᔭᓄᐊᕆ 1, 2027−ᒥ. 

• $1,000−ᒥᒃ ᐅᓄᖅᓯᒋᐊᖅᑕᐅᓗᑎᒃ ᑕᒪᕐᒥᑦᑎᐊᖅ ᑲᔪᓰᓐᓇᖅᑐᒥᒃ ᐃᖅᑲᓇᐃᔭᐃᓐᓇᕐᓂᕐᒧᑦ 

ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ ᖃᔅᓯᐅᓂᕆᔭᖏᑦ. 

• ᐃᓚᓕᐅᔾᔭᐅᓂᖓ ᐃᓄᒃᑐᑦ ᐅᖃᐅᓯᕐᒧᑦ ᐃᑲᔫᓯᐊᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒧᑦ, 

ᐃᓚᐅᓪᓗᓂ ᐅᓄᖅᓯᒋᐊᖅᑕᐅᓂᖓ ᖁᑦᑎᖕᓂᖓ 1 $2,000−ᒧᑦ, ᖁᑦᑎᖕᓂᖓ 2 

$3,000−ᒧᑦ ᐊᒻᒪ ᖁᑦᑎᖕᓂᖓ 3 $6,000−ᒧᑦ. 

ᐊᖏᖅᑕᐅᑦᑎᐊᕐᓂᖓ ᓄᑖᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᓇᓗᓇᐃᖅᓯᕗᖅ 

ᐊᓪᓗᕆᐊᕈᑎᒻᒪᕆᐅᓂᖓᓂᒃ ᑲᑐᔾᔨᖃᑎᒌᒃᑲᓐᓂᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ 

ᓄᑖᖅ ᐊᖏᖃᑎᒌᒍᑕᐅᓯᒪᔪᖅ ᓴᙱᒃᑎᒋᐊᖅᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᕐᒥᒃ ᑕᒪᐃᓐᓂᑦᑎᐊᖅ 

ᐱᓕᕆᖃᑕᐅᔪᓂᒃ ᓴᖅᑭᑎᑦᑎᓪᓗᓂᓗ ᐊᑕᐅᓯᙳᖅᑎᑕᐅᓯᒪᔪᒥᒃ ᐊᑐᖅᑕᐅᓇᔭᖅᑐᒥᒃ 

ᑭᐅᓯᓂᐊᕐᓗᓂ ᐊᔾᔨᒌᙱᕈᓘᔭᖅᑐᓂᒃ ᐱᔭᐅᔭᕆᐊᓕᖕᓂᒃ ᑭᒃᑯᑐᐃᓐᓇᓄᑦ. 

ᐊᑎᓕᐅᕐᓂᖅᑕᖃᓛᖅᑐᖅ ᓄᑖᒧᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒧᑦ ᐊᕐᕌᒍ ᓄᑖᖅ 

ᐱᒋᐊᓕᓵᖅᑎᓪᓗᒍ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐅᒪ ᐋᑲᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

867-975-6292 

iarkus@gov.nu.ca 

 

ᒥᐅᕈ ᔭᒫᓪ 

ᑐᓴᒐᒃᓴᓕᕆᔨ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

meral@neu.ca 

